
[119r,01]anthelmus pat vofer frawe

von dem leid vnfz’s hin

[[ein]] hoher lerer hiefz Anhellmus der pat vn{z’
[[fra]Juen lange zeit weinent vnd vaftend

[[...]]s fy ym zu erkenné geb wie vnfer h're

<<...>> xps ir liebs kint gemartert wer wor(=)
[[den]] [[...]]r alfo weinent vnfer frawen lange
[[zeit]] [[...]] {elbn fach gepetn het mit groflem ernft
<<...>> m vnfer fraw vnd {prach wifz Anfhel=
[[me]] [[m]]<ein> kint als grofze marter erlidé hat das
<<...>> weinen d” augfi nymant wol gefagé mag
Aber das ich nun nit mer gewainen mag das macht
das ich vntotlich pin wordf vnd mein leib die gab
empfangen hat von got das ich nun nicht mer
gewainen mag vnd das mich kein dingk mer be(=)
truebfi mag dauon fo wil ich dir von angeng fag(=)
en vnd auflegen die marter meines lieba kinds

do {prach anfhelmufz O allerliebfte fraw wie hub
{ich an des erfti die marter deines liebn kinds

do {prach maria do mein kint an dem antlaftag
das leczt effen ge mit {einé Jungern geflen het

vnd von dem tifch ging do ging Judas czu den
Judn vnd pifchoffn vnd gab yn mein kint vmb

xxx de do {prach Anfhelmus O aller#liebfte

fraw welcherley warn die dv do antwurt ma(=)

ria vad {prach Es warn dy pfennig dar#vmb
Jofeph v’kauft ward vor vierhundert Jarn vnd
warn czu einem erbtail geualln den Tudn die
[119v,01]die mein kint v'kaufti vnd was <<...>>
er dv werdt do fragt anthelmus <<...>>
aller#liebfte frau waft du aber d<o> <<...>>

gelchahen do {prach maria nayn <<...>>



du wiflen das mein kindt das <in><<...>>
Jungern beging vnd in Ir fuefz ge<<...>>

in auch gebn het {einé heilign fro<<...>>

vnd {ein kofpar pluet vnd in auch <<...>>
gepredigt het do ging Judas zu den [[Juden]] <<...>>g
mein kint vnter den perg oliueti in den gartn
vnd nam drey befund” mit ym von den ging er
einen kleinen wegk wol als verr als man mit einé
{tein gewerfen mag vnd er hief<z> {y wachn vnd
peti vad er petet an {einen vater vnd {prach
erhor mich mein vater wann dein parmherczig(=)
keit ift grofz vnd vol genadn fich mich an mit

d” manigueltigkeit deiner genad vnd parmug

vnd 16{z mich vo allenn meiné nota doch nit

als ich wil funder dein wil gefchech da fragt
anfhelmus war#vmb pat ihs feiné vater vo
himlreich vnd warumb vorcht er die marter

{o fer do {prach maria das gefchach von dreyer
fach wegn die erft wann er gar czertlich erzo(=)
gen was vnd von kuniglichm gefchlecht ge(=)
porn was do#vo fo tet ym die marter wirfer
[120r,01]den einem and’n menfchn dy ander fach was wan
er got vind men{ch was vnd weft wol alle die {chma=
cheit vnd die marter die er leida muft do von fo
{chwiczt er plutign {chwaifz vor grofen angftn die
dritt fach was wann er weft wol das die Jude

aller barmiig an ym v'geffen wirden vnd do er
den vater alfo czu dem dritta mal an#petet vnd
{prach vater fey es dein will fo vber#heb mich

d’” marter aber dein will werd vol v'pracht do
erfchein ym ein engl vnd {tergket yn vnd {prach
her bis veftn herczi vnd furcht dir nit wann die
wans die felig czeit komen ift das du erlofen folt
als menf{chlich gefchlecht von dem ewign tod
od’r noch ging mein kint czu {einé Jungern vnd

vant {y {chlaftn vnd {prach czu petro mocht



Ir nicht ein {tund mit mir gewachs Stet auf

vnd fecht er kumpt d” mich v'kauft hat vnd do
er alfo mit In redt do kom Judas in den gartn
vnd mit ym ein grofle {char volcks der Jud

Ir herrn Ir fult wiffii das ihs vad Jacobus

gar gleich aneinander {int vad kundt einen

vor dem and’n nit wol erkennen vnd do#von

{o gib ich euch ein czeugnufz welcha ich kufz
den vacht d” ift d" recht dar#nach ging Judas

mit den Judn do ging mein kint gegen in vnd
[120v,01]{prach wen {ucht Ir do {prachn {y wir fuchi
ihm vo nazareth do {prach mein kint das bin

ich vnd do er alfo het gefprochn das bin ich do
viln die iuda all nider auf die erden das gefchach
allo czwir dar nach fprach mein kinde dar nach
{prach mein kint feyt ir mich fucht {o lat die

gen dy bey mir {ein vad thut in kein laid czu#hat
kuft Judas mein kint do {prach mein kint O Juda
mit deinem kufz v'kaufeft du des men{chn kint
dar#nach viln die iuda an mein kint vnd vinga
in dar#nach fo czugkt petrus ein {chwert vnd
{chlug einé knecht das recht or ab d” hiefz mal(=)
chus do {prach anfhelmufz gefchach aber kein
czeichn do {prach maria Ja mein kint feczet

das or wid” an fein ftat vnd machet den knecht
wider gefunt vnd {prach czu petro {tofz dein
{chwert wider in feh fein {chaidii wann wolt

ich den vater bitn er {fenndet mir xii {char der
engl die fiir mich vechta czu#hannt fluchen die
Jungerii all von meinem kind do fprach Anf(=)
helmufz wart du do bey ym do {prach maria
nainlich do {prach anfthelmufz wo werd du

du aller#liebfte fraw do {prach maria ich was

in meiner fwefter hauf<z> Johannes mut’ do
fragt Anfhelmufz wie warft du {ein Innen

oder wer fagt dir es do {prach maria do {prach



[121r,01]Nun hor Anfhelme wann das gar kleglich ift
es komen die iungern {chreyen vnd klagenn vnd
{prachn o aller#liebfte mut’ vnd fraw dein lie=
bes kint vnfer f maifter d” ift gefangn vnd ift
von vnfz gefurt vad wir wiflen nit wo er hin

ift gefurt Sant Anfhelmufz {prach nun fag

mir sein zarte fraw wie was dein erfter vnge=
mach vnd dein herczn#leit vnfer fraw {prach

wie wol ich weft das alles menfchlich gefchlecht
auch folt erloft werdn doch von muterlicher

lieb wegn So ging Symeonis {wert durch mein
hercz Als er mir vor het gefagt do er mein kint
het empfangn in dem templ do {prach Anfhel=
mulfz o liebfte fraw wor ward dein kint hin#ge=
furt do antwurt vnfer fraw aufz dem garta do

er Innen gefangn ward durch ein tal das heiflet
Jofaphat durch das gulda tor do er auch aufz
ward gegangn in ein palaft in des furftd haufz
annas do entzunta {y ein feur do kome dy fchr
vnd dy gleichfner die fampta fich all in dem
palaft vnd fragt d" furft Annas vil von feiné
Jungern vnd von feiner lere do Antwurt mein
kint ich hab offennlich gelert in d” fynagog

vnd in dem templ do dy Judn all zu#famen(=)
komen vnd hab nichcz v'porgnlich gelernet
[121v,01]was fragft du mich frag die die es gehort habn
do mein kint das redt mit dem furftn annas do
{chlug in ein abtman des fur{tn gar vabarmher=
cziglich an fein wange vnd {prach du folteft de
bifchof was antwurta do {prach mein kint fenft=
iglich als ein lemblein czu dem der yn het ge=
{chlagn hab ich wol gelernet warumb fchlechft|Ju
mich dann hab ich vbl gelernet das beczeug do
namen {y yn vad v'pundi ym fein augn das

man doch keinem dib tet Ee das er v'urtailt wirt

vnd {potn fein alle die nacht vnd gingf hinter



yn vnd {chlugn yn auf feinen nagk vnd {prach=
en weiflage vns wer dich gefchlagn hab Nu

wer Johannes gern czu meinem kint in das

haufz gegangn wann d’ h'rte Annas kant yn

wol Johannes vnd petrus gingn in das haufz

vnd do petrus czu der tur hinein#ging do {prach
ein Judf magt difer ift auch des menfchn Jung’
do laugnet fandt peter drey{tund vnd {chwur

das er yn nicht erkennet vnd yn nie gefehn het
czu#thant kret d” han do fach mein kint fand pe=
ter an gar trauriglich do dacht petrus an das

wort das er ym vor gefagt het Ee das d” han

kret {o haft||u mein drejmal v'laugnet vnd ging
heraufz vnd wainet gar pitterlich Sandt Anf=
helmus {prach wo walft||u liebe fraw do difes
[122r,01]gefchach vnfer frau {prach do mir die Jungern
fagten das gefangfi was mein kint do erczitteret
gar alle mein glid” vnd aufz pald vnd ging

maria magdalena mit mir zu dem templ da

pey {tund nahent des furftn haufz Annas do

hort ich ein michl geprecht in dem haufz do wer
ich gern dar#Innen gewelt do wolt mir||s nymant
gunné do gewan mein hertz pitterlich leit vnd
{tund vor dem haufz vnd wainet pitterlich vnd
{prach O#we herczn#liebes lieb {pigl meiner
augfl wer geit mein€ haubt waffer vad meiné
augi brunnen das {y weinét vnd klagf den

mort den man an meinem kind beget do ging
maria magdalena vmb das haus ob fy indert

fund ein venfterlein do {y ein {chlufte das fy mein
kind {ehe in fein€ not vnd hort petrum meines
kinds dreyftund v’laugn do wolt mein hercz ge=
profta fein vor Jamer das einer von den czwelfn
{ein v'laugnet het vnd {prach mit Jémerlicher {tym
ihs welich ennd fol heut dein pitterliche not nemé

od” wie fol es dir ergen {eint dein Vhlaugnet ein



haubt vnter alln furfta czarter herr iha xpe nun
wil ich dein nymer v’laugnen ich {tund auch vnd
hort allen den {pot vnd alle die {chleg vnd alle

die {tofz vnd was man des nachtes an ym beging
vnd do petrus meines kinds v'laugnet het do
[122v,01]fach yn mein kind an in alli feinen notd do gedacht
petrus an das wort das mein kindt het gefprochn
ee das der han czwir kret {o haft||u mein dreyftad
v'laugnet do ging er aufz dem haufz vnd wainet
pitterlichn do ftund ich vor dem haufz vnd {prach
czu ym O#we petre was thut man meinem kind
od” wo ift es do {prach petrus mit einer permlich’
{tym vnd mit pittern czechern czu mir o liebe frau
vnd reine muter do {chlecht man dein liebes

kind vnd {toft yn an alle parmug vnd begen
aller#thand {pot mit ym fo fy kunné erdengkn

vnd ift fein antlutz als lefterlich v'{peit das man
yn kaum mag erkenné ob es ein menfchn anlucz
ift vod do er mir das het gefagt do floch er

yn ein holn {tein vnd v'parg fich dar Innen d’
{ten hiefz Gallicantus vnd kam dar#aufz nicht

eer vncz mein kindt am kreucz {tarb do {prach
anfhelmufz fage mir du aller#reinfte fraw

wie was dir do an deiné hercza do du das

alles horeft vnfer fraw antwurt do ging

Symeonis {wert czu dem and’n mal durch

mein hercz Sannd anfthelmufz {prach wie

erging es dar#nach vnfer fraw {prach do es

frae ward do fuertn {y yn aufz des furftn

haufz Annas in des pifchofs haufz Cajphas
[123r,01]do fach ich mein kind do man es gefangn furt
do lief ich dar recht als ein lebin d” ire kindt
genume {ein vnd do fein myiglichs antlucz fo

gar varayn was do gehub ich mich jemerlich

vnd {prach O#we mein czartes kindt vnd ein=

geporner fun wie jemerlich ift dein antlucz ge=



{talt des fich mein hercz dick hat gefrewt wen=
ich es an#{ah vnd lief do pald dar vnd wolt

do mein kindt habi vmbfangf do wolt man

mir {ein nicht gunnen vnd {tiefz mich einer hin
d” ander her vnd ward mit pofen worti vnd
{tofli v'tribi do ward auch d” zulauf als

grofz von den leutn recht als do man wil dib
vnd morder vrteiln vnd do er fur gericht kom
do ftund er recht als ein vnfchuldgs lemlein

das feiné mund nit auf#thut fo man es tota

wil vnd was fein antlucz {o gar lefterlich v'{peit
das es nit anders was denn eines aufleczign
anlucztz darnach fundn fy falfche geczeugnufz
vnd {prachii er wer ein czerftorer der ee vad

het dy leut mit valfcher ler bekert do kome

aber czwen valfch geczeugn di {prachn ich

horte das er fprach ich wil den templ czu(=)
prechi vnd wil yn yn dreyé tagn wid’ pawe

das fprach er von dem templ {eines leibs
[123v,01]do mainten die Jud er {prech es von dem templ
den herr Salomon het gemacht do {prach der
bifchoft Cayphas fage vns pift du des warn gotes
{fun do begund ym pilatuus fein kunigreich pieta
vnd {prach czu ym pift du d’ Judd kunig do {prach
mein kind czu pilate {prich{t du das von dir
{elber od” hat dir es anders ymant von mir
gefagt do {prach pilatus pin ich dann ein Jud
dein gefchlecht vnd dein ewarté habn dich mir
geantwurt was haft||u getan do {prach mein

kint mein reich ift nit von difer welt vnd wer
mein reich von difer welt mein amptleut hulfe
mir das ich den Judn mit geantwurt wurd

do {prach pilatus {o pift|ju doch ein kunig da {prach
mein kint du {prichft es ich pin kumé vnd pin
dar#vmb geporn vnd auf ertrich kumé das ich

ein czeug fey d” warheit wann wer von der



warheit ift d’ hort mein {tym do {prach pilat?

was ift dy warheit do {chwaig er vnd wolt

ym d’ red nicht antwurtfi wann er het yn

villeicht von dem tod erledigt {fo wer menfch(=)
lich gefchlecht nit erloft do Judas hort das

mein kint v’"dambt was do geraw in d” pofz kauf
vnd ging hin czu dem furfta vnd {prach zu yn

ich han gefundet das ich das gerecht plut yn
[124r,01]den tod gegeba hab do {prachn di Jud was get vnfz
das an das horeft du wol do ging iudas hin

vnd warf dy dreyflig dt in den templ vnd ging

hin vnd herhing fich felber vnd do dicz gefchach
do ging pilatus czu den furfta vnd czu den ewar=
ten vnd czu dem gemainem volck vnd {prach

czu yn ich enlkan kein fach an dem men{chn vindn
da#mit er den tod v'{chuld hab die Judn {pracha
er hat das volck bewegt mit {einer ler von gal=
lilea bis her vand do pilatus horet das er was

von gallilea do herodes czu den czeitn kunig

was do fant er mein kindt czu herode das er

yn {ehe wann er was in der {tat czu ierufalem

vnd horet auch vil von ym fagn das er lang

begert mein kint czu {fehn vnd wolt fich auch
v'{unen mit ym wann {y warn lang veint

geweln gegen#ein#ander vnd do herodes mein
kint gefach do was er von hercza fro wann er
begeret von ym czu {ehn etlich czeichn vnd

fragt yn ob er wer ein kunig d” Judi do ant=

wurt ym ihs nicht do was herodes czor=

nig vnd fchigkt ihm wider czu pilatd vnd

hiefz berait gewapent leut mit ym gen

das fy fein hutn vor den Jud vnd do mein kint
kom fur pilato do {prach er yr habt mir difen
menf{chn czu#gepracht als ein verkerer nun
[124v,01]vinde ich kein fach an ym do#mit er den tod v'=
{chuld hab vnd in aller der clag do#mit ir in fur(=)



bringt noch auch herodes vindt auch kein fach
an ym ich wil yn fuchtign vnd wil in dann
lafen do {chrirn die Juden vaft das er yn geb
barnaban d” was ein {chachar vnd was ge=
fangn vmb man{chlacht vnd hiefn mein kint
kreuczign do {prach pilatus czu dem dritta
mal ich wil kein {chuld an ym habm ich wil
yn hertiglich {trafn vand wil yn dann laffen

do {chrirn {y gemainiglich creuczig|in vnd do
pilatus an dem gericht fafz do fandt fein fraw
czu ym an das gericht du haft nit czu {chaftm
an difem gerechtem menfchn hie ich hab heint
vil von ym erlidn in dem {chlafe Nu gedacht
pilatus wie er der Judf czorn mocht geftilla
vnd hiefz in nagkat abczihf vnd hiefz yn {chla=
hen als vaft das von der {cheitl bis auf die

fuefz nichtz gancz an ym belaib nun was

die {eul als grofz das ym wol ein {pann ge=
prach das er {y nit vmbgreifn mocht do

numeé fy {trigk vod punda ym fein hennd
da#mit vnd czugn ym fein arm czu#{famen

vnd {chlugi in alfo fere das in ein” kleiné weil
das plut flofz aufz fein€ czartn leib das er recht
[125r,01]was als ein roter pfeler vnd {ein ampligk
ward nit annders denn eines auffeczign dar(=)
nach enpant yn pilatus d” richter von der

{feul vnd legt ym ein edl gewant an von

pfeler vnd flacht ym ein kron von dorn vnd
{ftuczt ym fy auf vnd knieta fur yn vnd {prach=
en pis gegruft ein kunig d’ Jud vnd {chlugi

yn an {ein wanng vnd auf fein haubt dy

kron dy ym kunig herodes auf#{eczet mit d’
kron kront man noch alle romifch kunig vnd
dy durnein kron dy ym pilatus auf#faczt die
hat d” kunig vo ffrangkreich vad do nam

yn pilatus alfo plutign vnd furt yn wid’



fur die Jud mit dem pfelerem gewant vnd
fprach czu yn fecht an ihm ewrn kunig do fy
yn erfahn do genugt { nicht an aller der
marter Sy droten ym auf den keyfer do nam

er wafler auf fein hennd vnd {prach ich pin
vnichuldig an difem gerechtn menfchn do {chri=
ren dy Judan fein plut ge vber vnfz vnd vber
vnfere kinder vnd {chrirn vber das er yn

hiefz creuczign do gefigta dy Judn an pila=

to vnd {prach ewr wil {ol gefchehn vnd

liefz yn barraban durch irs ofterlichn rechtn
willa vnd gab vrtail vber mein kind vnd
[125v,01]vnd {prach ich vrtail vber Ihm nazarenum
das ir yn tot des lefterlichfi tods am creucz
Sand anfhelmus {prach O#we czarte fraw

wie was dir do an deiné herczn do du horeft
das vrtail vnfer fraw {prach do ging Syme=
onis fwert czu dem virdn mal duch mein hercz
vnd durch mein fel Sand Anfhelmufz {prach
awe reine fraw wie erging es darnach vn{z’
fraw {prach S§ numé mein kint vnd furta

yn aufz do fy yn creuczigen woltn vnd legtn
ym das creucz auf {einen rugk das was czehn
{chuch langk do ee het er alle nacht vnd al=
lenn den tag {o grofz arbeit erlidn das er das
creucz nit mocht getragn do betwnngn {y einé
der hiefz Symon der bekum in auf dem wege
das er ym muft helfen das creucz nach#tragn
vnd das teten {y in keiner erparmug funder
das er das creucz nit getragn mocht vo krang(=)
keit wegn Sand anfhelmus {prach ging

ym icht vil volcks nach vnfer fraw {prach

ym volckt ein grofe {char vnd vil frawen die
weinta pitterlichi ym gingf auch vil leut
nach dy auf in {chrirn als auf ein dieb do

keret fich mein kint gegn den frawé dy mit



ym warn yn gesat notn vnd in leidn vand
[126r,01]{prach czu yn ir tochter von Jerufalem weint
nicht vber mich weint vber euch vnd vber

ewre kint die das kot vnd {tain an mich wer=
fenn vnd nicht wifln das {y als varecht thun
wann es komen noch die tage das man wirt
{prechn felig {ind die vnperhaftign die nicht
kind" habn getragni {y werdi dann {prechn

vallt auf vnfz vnd bedegkt vnfz man furt auch
czwen {chacher mit ym aufz die totet man ym
czu lafter vnd do man yn mit den {chachern

czu dem tor aufz furt do ward das gedreng

als grofz von den leutn dj ym nach#liefen vnd
{ein {pota das ich nicht czu ym mocht kumé

do ward ich vnd maria magdalena czu rot

das wir yn fehn ee das er czu dem tod kum

alfo liefen wir durch ein andere gaflen vnd do
wir kumé czu einem prunnen do bekom vnfz mein
kint vnd was {o jemmerlichn geftalt wer er

nicht mein kind geweft ich het fein kaum erkant
Sy hetn ym die hennd czu#famé#gepundn vnd
furta gar vngeczogenlichn vnd do er mich erfach
an dem weg vor ym {teen do neigt er fein haubt
gegf mir vnd {prach ach herczen#liebe muter
mein ich dangk dir aller der lieb vnd alles des
gucz das du mir ye geteft vnd den templ meines
[126v,01]leibs alfo czertlich erczogn haft in deiner armut
vnd mich yn allenn meiné noti nit en|lieft du
hulflt mir gern ob du mocht vnd laufft mir

noch wie v'{chmecht ich pin aller der wellt

v do fy yn furta an die {tat die da heifzet
calvarie do creuczigtn {y yn vnd die czwen
{chacher mit ym vnd hingn einé czu d” rechta
hant vnd einé czu d” tengkn hant vnd mein

kint in die mittn Sand anfhelmufz {prach

nun fag mir liebe fraw wie tetn fy ym vnfer



fraw {prach nun hore anfhelme das gar cleg=
lich ift das doch kein ewangelift {chreibt do

{y kome an die {tat die da heifet calfarie

do czugn {y alle fein gewant ab das ein vad

an feinem leib nit beleib do erfchragk mein
hercz do fy ym das grofz lafter emptutn vnd
ging dar vil erfchreckenlich vad mit grofer
{cham vnd czoch ein tuch von meinem haubt
vnd pant es vmb {einé leib nun was d’

flegk fo gar vnrain do {y mein kint hin heta
gefurt vad was alfo v'{mecht das man

nit pofer {tat mocht gefindn wann do was

d’ {chelmé grab vnd man hing die dieb da
vnd dy morder vnd was d” {chmagk alfo

grofz das yn kaum ymant erleid mocht

vnd an difer vnrainen {tat legtn {y das creucz
[127r,01]an die erdf vnd legti mein kint ruckling dar
auf vnd nagltn ym dj ein hant an das creucz
vnd d” nagl was alfo grofz das er dy wund

alfo fer erfullet das ein plucz#tropf nie dar(=)
aufz keme darnach namé fy grofze feil vnd
pundn ym da fein fufz vnd denten yn alfo

fer das do dy gefchrift herfullet ward in dem
plalter fy haba yn alfo fer gedent das kein

glid was an allem feinem leib man het wol
yeds glid befund” geczelt vnd do {y yn alfo czu(=)
{pantn do fecztii fy ym einé fufz auf den and’n
vnd {chlugn da einen nagl durch bed fuefz d’
nagl was auch fo grofz das ym das plut

nicht dar#aufz mocht fliefzn von d” groffe des
nagels vnd do ich die groffen hamer#{chleg
erhort do was des weiflagen {pruch wol an
mir ergangen hore tochter vnd fich die pitter=
lichn {chleg wie man ym hennd vnd fuefz an(=)
{chlecht Syh yn an wie gar i€émerlichn er al(=)

hie hangt vor deiné augn dé du oft myig=



licha mit deiné augn haft an#gefehn vnd leid
heut mit ym do ging Symeonis {chwert

czu dem funfta mal durch mein hercz do nume
{y das creucz vnd hubn es auf mit meinem

kind do was das creucz alfo hoch das ich fein
fuefz mit meinen henndn nicht mocht geruren.
[127v,01]Owe des iemmerlichfi amplicks den ich do fache wie
vngleich d” was do ich fein kintlich anlucz anfach vi
er auf#gericht was vnd er begund czulhangen von
d’ {chwer {eines heilign leichnam do prachi ym
die wundn auf an den hendn vnd an den fuefzen
vnd ran das plut alfo fere von ym als ob es von
einem prunné aufz#ging Nun het ich ein gewat
das gewonheit was yn dem lannd das frauen

an trugn das gewant was alfo gemacht das

es das haubt vnd alla den leib bedegkt vnd was
weifz als ein leinen#tuch vnd das#{elb gewant
was als rot von feinem plut das auf mich

ran Sand anfhelmus {prach O#we reine frau

wie erging es dar#nach vnfer frau {prach do

fy yn gecreuczigta do teiltn fy fein gewant
vntereinand’ do het mein kint ein gewant das
was geworcht an alle net das woltn fy nit
czubrechn den ein rogk wann er was gancz

vnd {prachn wir fulln ein lofz werfn welch(=)

en er alfo gancz werd das gefchach dar#vmb

das dy gefchrift alfo erfult wurd als d” weifz(=)
fag in dem pfalter {pricht mein gewant habn

fy geteilt vad auf meiné cleid habn fy ein

lofz gelegt vnd darnach hiefz pilatus {chrei=

ben vber das creucz mit dreyer#hant {prach
[128r,01] krichifch Tudifch vnd lateinifch Ihs naczarenus
rex iudeoy das meinten dy warumb haft||u ge=
{chribn d” iudn kunig du folteft habn gefchribn
das er het gefprechn er wer ein kunig d” iude

do {prach pilatus das ich gefchribn hab das



hab ich gefchriba dar#nach gingn die iuda fur

das creucz vnd wurfin ir haubt auf geg ym

gar {potlich wart das ift d” der den templ wolt
habn czuprochi vnd an dem dritta tag wid’
machn pift|[u gotes fun fo ge herab von dem
creucz {o gelaub wir dir do {prachn dy furfta

d’ iudn gar {potlicha er half and’n leutd vnd

kan ym felber nit gehelfenn pift||u ein kunig vo
yirahel fo gee von dem creucz fo wolla wir dir
gelaubii er getraut got d” helf ym auch ob er

woll wann er {prach er wer gotes fun Sandt
anfthelmus {prach liebe fraw do man fein alfo

{pott {prach er icht da wider vnfer fraw {prach

er pat fur {j vnd {prach vat’ v'gib yn wann fy

nit wifln was fy thun do {tund auch das ge=

main volck vnd {pota fein vnd wartn wie er

ein ennd {6lt nemen do mocht er wol {prechn

hor tochter dy groflen marter vnd fich die cleg=
lichni not an ich waifz wol das du mich em=
pfing{t von dem heilign geift vnd das du mich
[128v,01] czertlichn {peifeft mit dein” jungkfraulich” pruft vad
mich czertlichn erczogn haft vnd {y gelaubtn nicht
das ich gotes fun fey libe mut’ fo gelaub aber du es
do ging aber fymeonis {chwert czu dem fechftn
mal durch mein hercz vad durch mein {el dennoch
yn allenn feinen notn do mocht er nit gefpotts
vbrig fein von dem f{chacher d” bey ym hing czu d’
lingka feyti d” {prach czu ym in einem gefpott
Bift||u gotes fun fo behalte dich vnd auch vnfz

do {prach d” and” {chach” En|furchteft du nit got
das du yn d’#{elbn v'"dampnufz pift aber wir
empfahn es pillich was man vnfz thut vnd

von {chuld do getet difer men{ch nie kein vbl

vnd {prach czu ym herr erparm dich vber mich

{fo du yn dein reich kumeft do {prach mein kint

czu ym ich fag dir werlich du folt heut bey



mir {ein yn meines vater £ dem paradifz Sant
Anfhelmufz {prach was teteft du da liebe frau
Vnfer fraw {prach do {tund ich bej dem creucz
vnd Johannes mein kint pey mir vnd mein
{chwefter maria magdalena vnd warn grofz

leids vol vnd ich fach yn hangn vnd leidn not

vnd mocht ym nit gehelfenn vnd do er mich yn
groflem leidé {ach vor ym {ten vnd Johannem
meiner {wefter fun an den er {o vil czartheit

het | gelegt vnd grofle lieb do wolt er mich
[129r,01] nicht vngetroft laffen vnd {prach czu mir weib
{ih an dein {fun darnach {prach er czu & fandt
Johanns nym war dein muter do was es an

d’ fechftq czeit des tags do {chrey mein kint mein got
mein got wie haft||u mich v'laflii vod ward ein
grofle vinfternufz vber als ertrich bis auf die
none#czeit des tags do {prachn dy das horta

er rueffet helias wir {ulla feha ob er kum

vnd yn lofe do weft mein kint wol das dj weif=
fagung an ym volbracht was vnd {prach mich
turtet do nam einer ein {chaft vnd ein {chwamp
dar#an vnd fullet yn mit effig vad mit galln

vnd gabn meinem kint czu tringkn das er defter
ee {tarb do {prach er confumata eft es ift als
volbracht vnd {prach vater ich empfilch dir meine
geift in dein hennd vnd do er das gefprach do neigt
er fein haubt vnd {chid {ein {el von {einem heilign
leib do erlafch die funen vnd czerczert fich der
vmb#hang in dem templ vnd erpidennt fich

das ertrich vnd czu#{piltn fich dy {tein do das
kreucz was geftegkt d” czu#pilt aller von#einand’
vnd tetn f{ich dy greber auf vnd vil heiliger

leut erftund die kume all in die {tat ge Jerufa=
lem do {tund centurio nahent pey creucz vad do
er das grofz czeichn fach do {prach er werlichn

difer ift gotes fun gewefn Nu feht wie alle ela=



mennt mit ym leid Sandt anthelmufz {prach
[129v,01]nun fag mir reine fraw het dennoch dein herczi=
leit ein ennd neyn es Anfhelmufz hor ein cleg=
lichs mer was noch mortz an meiné kindt be=
gange ward an dem tag do mein kind alfo lef=
terlichn ertotet ward- an dem {tilln freytag

das was d" and” tag des fabatz das ift d" hoch=
czeitlich tag den dy iudn begingn vnd dar#vmb
das die leichnam nit da hingn an dem ofter=
lichni tag do gingn die iudn czu pilato vnd pata
yn das mein kint vnd die and’n {chacher Ireme
hiefz mit kolbn czu {chlahn das {y defter ee {turbn
das fy nicht hingn fur den heilign tag die hifz
pilatus fein Ritter das {j mein kint vnd den
{chacher foltn czu#brechn vnd do fy nun den
{chachern beida ir beyn vnd leib czu#brachn

vnd do {fy habn das mein kint tod was do

prachn {j ym feiner pein nicht Sund” ein Ritt’
kam vnd bracht ein {per vnd {tach yms durch

{ein {eytn yn fein hercz von der wund gingn

zwen prunné einer mit plut d” and” mit wafl’

vnd do ich fach das fy nit genugt an aller

d’ marter die mein kint erlid het fy woltn

{ich auch an feiné todn leichnam rechn vnd do
ich fach do fy ym fo gar iemmerlicha teta do
ward mir an meinem herczn alfo we recht ob

mir das {per durch mein hercz ging do het ich
[130r,01]gern gewaint do was mein hercz vnd aller mein
leib vnd die natur als durr an mir word von wai=
nen vnd von grofem iamer vnd arbeit die ich er=
liddi het den tag vnd die nacht das ich einen czah’
nit mer mocht vad was mein {tymm alfo gar an
mir erftorbn das ich ein wort nit mer gefprechn
mocht do was die weiflagung an mir erfullet

die Symeon czu mir {prach das die marter mei(=)

es liebn kinds durch mein hercz vnd durch mein



{el folt {chneid als ein {chwert wann das {chwert
{einer marter {chneid czu dem f{ibennd mal durch
mein hercz vad do ich mit dem mund mein kint
nit geclagn mocht do {prach ich mit dem herczn
O#twe liebs kint O#we fufz kint O#we myniglich=
es kint O#we lib vor allem lieb O#we wo ift nt
mein troft den ich al tag von dir hab gehabt
O#we vnd mocht mir ymant gehelfen das ich

fur dich fturb vnd do fein gotliche fel {chied v6
{einem leib do furt fy denn {chacher czu d” rechta
hant mit ir in das paradifz vnd als#pald czu

d" helle fur {ein gotliche fel vnd do ward von

den gerechtn grofze freud do nam er dar#aufz
adam vnd alle dy die {einen gotlichn willn

getan heti vnd befchlofz die hell das nymer(=)
mer kein fel dar#ein kumé mag mit irem aygn
willai Er befchlofz fy mit dreyerley {chlofz mit
rechter ret mit lauter peicht mit warer pufz
[130v,01]vnd wer dy {chlofz bricht d” mufz ymmer yn der
hell beleibn vad mag nymmer dar#aufz komen
do fragt anfhelmus nun fage mir aller#lieb{te
fraw wie erging es dir darnach do {prach ma=

ria ein guter man hiefz Jofeph vnd d” was vo
einem caftel das hiefz Aromathia d” was heim=
lichni eines meines kinds Junger einer wann

er vorcht dy jud vnd d” ging czu pilato vnd

pat yn das er ym geb meines kinds leichnam

das er yn begrub vnd er {prach czu pilato

vnd ift das du mir yn nit pald gibf{t vnd erlaubft
das ich yn pald begrab den heilign leichnam

{fo v'dirbt vnfz vor leid fein muter vnd die ift

die reineft fraw die ye geborn ward vnd dy

hat alfo grofzn iamer an irm herczn das wir

alle mit ir czu leide haben do fragt pylatus

ob mein kind ytzo tod werd# vnd do er hort

von Centurio vnd von den grofzn czeichn dy



do gefchehn warn vnd do er v'{chide was des
nam pilatus grofz wund’ das er alfo {chir tod
was vnd gab jofeph vrlaub das er mein kindt

ab dem creucz nem vnd das er ynn begrube
nach allem feinem willa Nun hore Anfhel=

me was ich dir jemmerlicher ding fagn wil

do nam Jofeph nycodemus d” was ein furfte

d’ Judi vnd was meinem kind vntertanig
gewelen vnd dj nomé mein kindt ab dem
[131r,01]das fy von ym warn geflehfi vad nicht mit ym
yn den tod warn gegangn vnd do ich vnd dy
iungern mit grofz’'m laid bey ym fafzi do erfrait
vns mein kint mit d” erftn freud nach feiné tod
Sein leib d” vor tod was d” ward {o gar wunnig=
lichfi {chon vnd als vnu'fert fam er nje marter
erlid het vnd als ob er nie {chlag noch wunden
het empfangn dann dy ¥ funf wunden belibn
offni die er an dem Jungften tag czeign wil aller
der werlt davon ward ich vnd dy jungern en=|
wenig erfreut vnd getroftet vad do {y yn begrabn
wolta do het ich alfo grofzn iamer das ich mich
dauon folt {chaide vnd dar#vmb fo vmfing ich
yn mit meinen armen vnd habet in vaft vnd
{chraj O Johannes lieber freunt tu als vbl

an mir nit las mir mein kindt alfo todes das

ich lebendig nit gehabifi mocht od” begrab mich
mit ym do {prach iohannes czu mir O du aller=
liebfte fraw vnd mut’” meine Nu waift du doch
wol das es anders nit gefein mocht er mufzt
erlofn als menfchlichs gefchlecht von dem e=
wign tod do liefz ich yn begraba vnd do man
yn yn das grab legt do vil ich auf das grab

vnd het anders nit begert dann das man mich
mit ym begrabn het do nam mich mein kint
Johannes wider mein willenn vnd wolt mich

[131v,01]dannen furn do {prach ich mit grofzm laid o mein



liebes kint Johannes las mich geniefn d” grofzn
treu die mein kint czu dir hete in {einen notn
do er dir mir gab czu ein” muter vnd dich mir
czu einen fun vnd mir nit gefchehe d” grofz ge=
walt das man mich {chaid von meinem kind
wann ich will gern meines ennds hie herbeitn
do wurn alle die da warn ynniglich wainen

do nam mich mein kindt Johannes wid’” meinen
willa vnd furt mich von dem grab in meiner
{chwefter haufz {einer mut’ gen Jerufalem in

die {tat vod do mich das volck alfo an#{ahe be=
runné vnd beftrebet mit dem plut das auf mich
geflofln was do ich vnter dem creucz {tund

do heten fy barmung vber mich vnd {prachn
O#twe wie grofles varecht ift in difer {tat

heut gefchehn an d” aller#myniglich{tn rayn=
{ten frawen vnd an irm rainen vnfchuldign

kind vnd hulfenn mir alle clagfi vnd wayné

vber den vnichuldign tod meines liebn kinds

do fragt Anfhelmus O aller#liebfe fraw wo
belaib{t||u Maria {prach ich belaib in meiner
{wefter haus vnd von groflem herczn#laid do
het ich kein craft {o ich fafz {o wolt mir ge=
profti fein mein hercz fo ich {tund fo vil ich wid’
nyd’ {o ich lag fo was ich pey meinem kind
[132r,01]vnd bey dem grab vnd ich wer gern auf#geftand<n>
{fo enmocht ich vor grofzer krangkeit nicht wann
ich iamer vnd pittrikeit tag vad nacht het mich
enlkund mein liebs kindt Johannes nicht ge=
trofta noch mein fwefter noch maria magda=
lena die von der lieb meins lieba kinds pey mir
was mich kund alle mein freund nit getroftn
noch alle die mich ye gefahf vnd do wurdn

dy wort an mir erfult die Jeremias der weif=

fag vor lang gefprochn het Sy waintn tag

vnd nacht das djj czeher warn czu irn wangn



vnd fy kunt nymant getrofta aufz alla irn
freuntn do fragt Anfhelmus o aller#liebfte fraw
het dein leid aber do ein ennd do {prach maria
nayn es anfhelme ain grofz hercza#laid das {ich
an mir erging do mein czwu {chwefter vnd ma=
ria magdalena mit edler falbn fich beraitta va
fy woltn gen czu dem grab das fy mein kint falb=
tenn vnd do fy von mir gingn do muft ich vo
grofzer krangkheit wegn beleibin in dem haufz
das tet mir an dem herza alfo we das es
vnfeglich ift wann mir vil ein herczn#lait auf
das annd’ das ich mit dem leib nit dar mocht
kumen do was aber mein v'wuncz hercz al=
czeit pey meinem kind vnd ich dacht an fein
czartz antlutz das ich oft {o frolich het angefe=
henn vnd ich gedacht an fein fufze wort die
[132v,01]von {einem gotlichii mund oft gefloflni {ind vnd wie
er verrati ward von einem feiner itger d” hiefz
Judas vnd was er {chleg empfing vnd {tofz vnd
wie er|gefurt ward aufz dem garta yn Annas
haufz vnd das fandt peter fein v'laugnet het vnd
das er gefurt was von Annas czu kayphas czu
richter pilato vnd wie er vor dem richter {tund
vnd wie ein gefchray auf yn ward vnd wie her=
odes vnd dy pey ym warn fein {potta {chmeh=
lichn vnd wie Jemerlichn er mit mordern aufz=
gefurt ward vnd wie ym abgezogn ward fein
gewant vnd ich gedacht an die grofen hamer=
{chleg do ym dy nagl gefchlagn wurdn durch
fein hende vnd durch fein fuefz vnd wie er an
das creucz genaglt ward vnd wie er gedrengt
ward mit eflig vnd mit galln vnd do er {prach
mich turftet nach des menfchn hail dennoch
genugt {y nit {y racha f{ich an feinem totn leich=
nam vnd {tachn yn durch fein feyta vnd ich

des alles gedacht do {prach ich mit meiner



jemmerlichn {tymm O#we mynigliches kindt
menf{ch vnd got {chopfer aller creatur vnd h're
wie gar pitterlichi du von deiné menfchn

pift ertotet wordn durch d” willdi du dy méfch(=)

heit von mir deiner armen dirne an dich namft

